
Armizan (dua dari kiri) menyampaikan sijil dan plak penghargaan kepada wakil agensi pada Majlis Apresiasi

Rakan Strategik Penquatkuasaan Sempena Sambutan Hari Penguat Kuasa KPDN Ke-53 di Putrajaya, semalam.

(Foto Mohd Fadli Hamzah/BH)

Syarikat pengeluar ais,
makanan sejuk beku
tangguh naik harga

Keputusan
dibuat selepas
dapat nasihat
daripada KPDN

Oleh Mohd Iskandar Ibrahim
bhnews@bh.com.my

Putrajaya: Dua syarikat memba-
bitkan pengeluar ais dan pembe-
kal makanan sejuk beku menang-
guhkan kenaikan harga produk
masing-masing selepas dipanggil
Kementerian Perdagangan Da-
lam Negeri dan Kos Sara Hidup
(KPDN).

Menterinya, Datuk Armizan
Mohd Ali, berkata KPDN sudah
memberi nasihat sewajarnya ke-
pada dua syarikat itu dalam per-
temuan bersama wakil mereka,
Selasa lalu.

Dalam pertemuan itu, katanya,
KPDN turut mendapatkan penjela-
san daripada syarikat berkenaan
berhubung maklumat tular di me-
dia sosial yang mendakwa mereka
akan menaikkan harga susulan
peluasan skop Cukai Jualan dan
Perkhidmatan (SST).

“Jadi setakat ini mereka me-
nangguhkan cadangan awal un-
tuk menaikkan harga bermula Ju-
lai ini ke suatu tarikh yang akan
mereka umumkan untuk mereka
melihat secara keseluruhan.

“Tetapi menerusi perjumpaan
1 Julai lalu, kedua-dua pihak ti-

dak menyebut SST sebagai alasan
kepada kenaikan terbabit dan me-
reka menyebut faktor antaranya
adalah disebabkan kos operasi,”
katanya pada sidang media selepas
menyempurnakan Majlis Apresia-
si Rakan Strategik Penguatkua-
saan Sempena Sambutan Hari
Penguat Kuasa KPDN Ke-53 di
sini, semalam.

Mengulas lanjut, Armizan ber-
kata, jika benar syarikat itu ber-
hasrat menaikkan harga produk
masing-masing, ada maklumat ter-
tentu yang mereka perlu bekalkan,
seperti dituntut melalui Seksyen
21 Akta Kawalan Harga dan An-
ti-pencatutan (AKHAP) 2011.

Dalam pada itu, beliau meng-
ingatkan orang ramai supaya te-
rus membuat aduan kepada pihak
berkuasa jika terdapat mana-pre-
mis yang sengaja menaikkan har-
ga barangan.

Sebelum ini, tular di media sosial
mendakwa sebuah syarikat pe-
ngeluar ais akan menaikkan
harga produk mereka daripa-
da RM3.70 kepada RM6 untuk
sebongkah ais.

Sementara syarikat makanan
sejuk beku pula dikatakan akan
menaikkan harga produk mere-
ka sebanyak 10 peratus bermula
bulan ini.

Dalam perkembangan lain,
Armizan berkata, kementeria-
nnya merekodkan sebanyak 2,811
serahan kes penguatkuasaan
daripada agensi penguat kuasa
rakan strategik sejak 2021 hingga

31 Mei lalu.

Semua serahan kes itu memba-
bitkan pelbagai kerangka perun-
dangan termasuk penyeludupan
dan penyelewengan barangan
kawalan bersubsidi dengan nilai
rampasan keseluruhan melebihi
RM199 juta.

Daripada jumlah itu, katanya,
sebanyak 335 kes dicatatkan dalam
tempoh lima bulan pertama tahun
ini, hasil kerjasama erat dengan
pelbagai agensi termasuk Pasu-
kan Gerakan Am (PGA), Pasukan
Polis Marin (PPM), Polis Diraja
Malaysia (PDRM) dan Angkatan
Tentera Malaysia (ATM).

Beliau berkata, jumlah terbabit
menunjukkan peningkatan ketara
dan konsisten, hasil pelaksanaan
operasi bersepadu yang lebih fo-
kus serta perkongsian maklumat
risikan secara strategik.

“Kolaborasi ini mempercepat-
kan proses serahan kes dan memu-
dahkan siasatan seterusnya oleh
penguat kuasa KPDN.

“Ini membuktikan kejayaan
kerjasama rentas agensi dalam
meningkatkan keberkesanan per-

lindungan hak pengguna,” ka-
tanya.
Armizan berkata, daripada

keseluruhan jumlah kes, PGA
mencatatkan serahan tertinggi se-
banyak 1,146 kes, diikuti PPM (865
kes), PDRM (661 kes) dan ATM (69
kes).

Terdahulu, pada majlis itu Ar-
mizan turut menyampaikan sijil
penghargaan dan plak kepada wa-
kil agensi penguatkuasaan rakan
strategik.

UNIT KOMUNIKAS| KORPORAT



Utusan

Malaysia

HARI:
TARIKH:
M/SURAT: 7

JUMAAT

4/ 71 2025

Syarikat ais, pengeluar
makanan sejuk beku
tangguh naikharga

Oleh KAMARIAH KHALIDI

utusannews@mediamulia com.my

PUTRAJAYA: Dua syarikat pe-
ngeluar ais dan makanan sejuk
beku tempatan bersetuju me-
nangguhkan kenaikan harga
produk masing-masing, selepas
dipanggil oleh Kementerian
Perdagangan Dalam Negeri dan
Kos Sara Hidup (KPDN) untuk
memberi penjelasan tindakan
tersebut.

Menteri Perdagangan Dalam
Negeri dan Kos Sara Hidup,
Datuk Armizan Mohd. Ali ber-
kata, selepas mendapat penje-
lasan penuh daripada kedua-
dua syarikat berkenaan dalam
pertemuan pada Selasa, KPDN
memberikan nasihat yang sewa-
jarnya kepada mereka.

Menurut beliau, pertemuan
itu diadakan susulan tular dak-
waan mengaitkan kedua-dua
syarikat berkenaan bakal me-
naikkan harga produk mereka
susulan pengumuman peluasan
Cukai Jualan dan Perkhidmatan
(SST).

“Kedua-dua syarikat telah
memaklumkan (dalam perte-
muan) pada 1 Julai bahawa
mereka menangguhkan terlebih
dahulu kenaikan (harga), per-
tukaran kepada harga tersebut
(akan dibuat) pada satu tarikh
yang mereka akan umumkan
kemudian.

“Jadi kita telah memberi-
kan nasihat kepada mereka,
sekiranya benar mereka ingin
menaikkan harga tersebut ada
maklumat-maklumat tertentu
yang mereka perlu bekalkan,
yang dituntut melalui Seksyen
21 Akta Kawalan Harga dan An-
tipencatutan (AKHAP) 2011,
katanya dalam sidang akhbar
selepas Maijlis Apresiasi Rakan

ARMIZAN Mohd Ali bersalaman dengan pegawai KPDN pada Majlis

Apresiasi Rakan Strategik Penguatkuasaan di Putrajaya, semalam.

Strategik Penguatkuasaan sem-
pena Sambutan Hari Penguat
Kuasa di sini semalam.

Beliau mengulas dakwaan
tular membabitkan kedua-dua
syarikat berkenaan akan me-
naikkan harga produk mereka
susulan pengumuman peluasan
SST.

Terdahulu, tular satu memo
sebuah syarikat pengeluar ais ber-
hubung kenaikan harga produk
mereka iaitu ‘block ice (ais ABC)’
dipercayai daripada RM3.70 ke-
pada RM6 bermula 1 Julai.

Selain itu, turut tular notis
kenaikan harga membabitkan
jenama burger tempatan ter-
kenal yang memaklumkan pel-
anggan mereka bermula 10 Julai
ini terdapat kenaikan harga jua-
lan menu disebabkan harga kos
bahan mentah.

Mengulas lanjut, Armizan
berkata, menerusi pertemuan
itu, kedua-dua syarikat berke-
naan juga tidak menyatakan ba-
hawa peluasan skop SST sebagai
alasan untuk menaikkan harga
produk tersebut.

Jelas beliau, antara alasan
yang disebut adalah berkaitan
dengan kos operasi syarikat.

“Kedua-dua pihak tidak me-
nyebut SST sebagai alasan kepa-
da kenaikan tersebut dan mere-
ka menyebut antaranya adalah
kos operasi,” katanya.

Armizan turut menegaskan
KPDN akan melaksanakan lang-
kah pemantauan dan siasatan
secara telus bagi menangani
sebarang unsur pencatutan,
sekali gus memastikan peng-
guna tidak terbeban tanpa asas
munasabah.

ARMIZAN bersalaman dengan pegawai KPDN ketika hadir pada Majlis Apresiasi Rakan Strategik Penguatkuasaan
di Putrajaya semalam.

Makanan sejuk beku,
ais tangguh naik harga

® Penjelasan penuh
dua syarikat dibuat
Selasa lalu

® Selepas tular mahu
naik harga kerana
pelaksanaan SST

Oleh KAMARIAH KHALIDI

PUTRAJAYA - Dua buah syari-
kat melibatkan pengeluar ais dan
makanan sejuk beku tempatan
bersetuju menangguhkan kenai-
kan harga produk masing-masing,
selepas dipanggil oleh Kemente-
rian Perdagangan Dalam Negeri
dan Kos Sara Hidup (KPDN) untuk
memberikan penjelasan.
Menterinya, Datuk Armizan
Mohd. Ali berkata, selepas men-
dapat penjelasan penuh daripa-
da kedua-dua syarikat berkenaan
dalam pertemuan pada Selasa,
KPDN memberikan nasihat yang
sewajarnya kepada mereka.

Menurut beliau, pertemuan itu .

diadakan susulan tular dakwaan
yvang mengaitkan kedua-dua
syarikat berkenaan bakal menaik-
kan harga produk mereka susulan
pengumuman semakan kadar
Cukai Jualan serta peluasan skop
Cukai Perkhidmatan (SST).

“Kedua-dua syarikat telah me-
maklumkan (dalam pertemuan)
pada 1 Julai bahawa mereka me-
nangguhkan terlebih dahulu ke-
naikan (harga), pertukaran kepa-
da harga tersebut (akan dibuat)
pada satu tarikh yang mereka
akan umumkan kemudian.

“Jadi kita telah memberikan
nasihat kepada mereka, sekira-
nya benar mereka ingin naikkan
harga tersebut ada maklumat-
maklumat tertentu yang mereka
perlu bekalkan, yang dituntut
melalui Seksyen 21 Akta Kawalan
Harga dan Anti-pencatutan (AK-
HAP) 2011,” katanya.

Beliau bercakap ketika sidang
akhbar selepas Majlis Apresiasi

Rakan Strategik Penguatkuasaan
sempena Sambutan Hari Pen-
guat Kuasa di sini semalam.

Beliau berkata demikian keti-
ka diminta mengulas berhubung
dakwaan tular membabitkan
kedua-dua syarikat berkenaan
yang akan menaikkan harga
produk mereka susulan pengu-
muman peluasan skop SST.

Terdahulu, tular satu memo se-
buah syarikat pengeluar ais ber-
hubung kenaikan harga produk
mereka iaitu block ice (ais ABC)
dipercayai daripada RM3.70 ke-
pada RM6 bermula 1 Julai.

Selain itu, turut tular notis ke-
naikan harga membabitkan jena-
ma burger tempatan terkenal yang
memaklumkan pelanggan mereka
bermula 10 Julai depan.

Armizan berkata, menerusi
pertemuan itu, kedua-dua syari-
kat berkenaan juga tidak menya-
takan bahawa peluasan skop SST
sebagai alasan untuk menaikkan
harga produk tersebut.

UNIT KOMUNIKAS| KORPORAT



HARI: JUMAAT

Sinar TARIKH: 4/ 7/ 2025

siteriancomms - [H@Pi@n M/SURAT: 5

UNIT KOMUNIKAS| KORPORAT




